
Transcription du poème
TexteJe ne veux point mes fautes excuser,Ni de defence, en me couvrant user,Je les
confesse, a qui me les demandeEt toutesfois de rien je ne m’amende,Car aussi tost
qu’ay mon mal confesséJ’y suis recheu, & j’ay recommencéJe n’ay cela que fuir je
ne puisJ’aime cela, de moy fasché je suis,Las qu’il ennuye une charge porter,Qu’on
voudroit bien (si l’on pouvoit) oster :Force me faut & n’ay plus le pouvoir{B2v}De
me regir comme soulois avoir,Et comme en l’eau un navire agitéTout ainsi suis en
amour tourmenté :Et si n’y a aucune belle face ;Grace ou maintien qui amoureux
me face :Il y a bien des causes plus de mille,Qui en amours tiennent mon cœur
servile.Car s’il advient que de ces simples yeuxL’une me jette un regard
gracieux,J’en suis surpris, & sa grace molesteEst à mon cœur une embusche
moleste,Si c’est une autre affectée & lubrique,Je trouve bon son maintien non
rustique :Et oserois entre tous maintenir,Qu’il feroit bon dans un lict la tenir,S’elle
est fascheuse ainsi que les SabinesTenant rigueur trop plus que feminines :Il m’est
advis que son dur reculer,Est un vouloir sous un dissimuler,S’elle est sçavante un si
excellent bienRavir mon cœur : & s’elle ne sçay rien,Quand je regarde à sa
simpliticéJe suis aussi à l’aymer incité,Et aucune dit selon sa fantaisieQuand à
parler au fait de poesieGalimassus iadis tant bien sçavantAupres de moy semble
dur escrivant,Ly tost qu’a elle aggreable me sens,Elle me plaist, & a l’aimer
consens.L’autre dit mal de mes vers & de moy :Mais quand ainsi blasmé d’elle me
voyDedans mon cœur s’allume ardant desir.

